Lig sinn I  gCathú

Staidéar ar an Scéal

Tá an greann agus an dáiríreacht fite fuaite lena chéile sa sliocht seo. Baineann an greann le heachtraí agusle carachtair áirithe. Baineann an dáiríreacht leis an mbuntéama, cruachás Mháirtín. Pléitear cúrsa polaitiúla agus tugtar léargas ar chúrsaí ollscolaíocht in Ėirinn agus ar chumhact na cléire.

Tá an greann go láidir sa sliocht. Tugtar pictiúr greannmhar de Phádraic, an doirseoir agus é ag gríosú an mhadra chun dul ag tochailt sna plásóga agus an garraíodóir a chrá. Bhaineadh lucht teagaisc an choláiste sult mhór as an bhfioch seo. Agus Athair de Bláca bhí mearbhall air ó thus ach le himeacht aimsire bhí sé ina amadán críochnaithe. Is é seo an fear achuaigh chun céim a bhronnadh ar an ngrianghrafadóir. 

O thaobh cúrsaí polaitiúla de, déantar tagairt de Chogadh na Saoirse agus don Chogadh Carthartha. Fuair Pádraic an post san ollscoil de bharr gur throid sé ar son an tSaorstáit. D’iompaigh sé ina phoblachtánach agus thug sé fuath do lucht na Léinte Gorma agus ar ndóigh, don gharraíodóir mar go raibh sé ina bhall den eagraíocht.

Tugtar tuiscint dúinn ar ghné de staid na tire . Féach nár éirigh leis an gcoláiste Pádraic a bhriseadh as a phost   , cé gur cuireadh cosc dlí air dul i ngar don gharraíodóir. Bhagair Club Poblachtánach an choláiste go ndéanfaidis clampar dá ndéanfaí dochar do Phádraic . Ghéill an coláiste agus fágadh Pádraic ina phost. Bí cinnte go mbrisfí as a phost é sa lá atá inniu ann.

Feicimid an tionchar a bhíonn ag gluaiseachtaí polaitiúla ar dhaoine. Bhí fuath ag Pádraic don gharraíodóir nuiar a bhí sé ina bhall de na Léinte Gorma. Sin an fáth gur ionsaigh sé teach an gharraíodóir . Mhair an fuath ina chroí agus fauir sé deis díoltas a bhaint amach nuiar a tháinig an tAthair de Bláca agus a mhadra go dtí an ollscoil.

Tugtar léargas dúinn ar chumhacht pholaitiúil na hEaglaise sna daichidí. Bhí mearbhall intinne ar an tAthair de Bláca ó thus. Tugadh an post dó de bharr nach raibh na hiarrthóirí eile, a raibh cáilíochtaí acadúla thar barr acu,sásúil ó thaobh creidimh de. D’eirigh sé nios mease in aghaidh na mblianta ach rinneadh Monsignór de chun mbeadh stádas ag an tEaspag. D’fhág sin go raibh ceannas na hollscoile ag an Easpag. Fiú amháin más cuntas áibhéileach é sao ,b’shin mar abhí an scéal go bunúsach san am seo.  

Na príomhcharactair.

· Máirtín o Méalóid

Is léir ó thús go raibh fadhbanna móra pearsanta ag Máirtín nuair a casadh orai nn den chéad uair. Thuig sé go mbeadh oifigí an choláiste ar oscailt agus go mbeadh sé in ann fadhb na scoláireacht a réiteach gan mórán a tharraingt air féin .

Bheannaigh sé an doirseoir ach ní mór a dúirt sé leis mar, is dócha nach raibh mórán meas aige ar an bPúca . Tuigimid ón tagairt a dhéanann an t-údar do na tithe tabhairne ,gur minic a bhíodh Máirtin ag ól. Is léir nár chaith Máirtin mórán ama ag staidéair ná ag freastal ar léachtaí sa choláiste

Ní raibh Máirtín rófhoighneach mar dhuine . D’éirigh sé tuirseach le caint leadranach an Phúca agus labhair sé go giorraisc leis . Seans go raibh saol Mháirtín ina chíor thuathail agus gur mhian leis, teacht ar réiteach sealadach éigin nuair a gheobhadh sé an seic ón spáranaí.

Duine ciniciúil ba ea é. Ní raibh meas madra aige ar an bPúca, ar an gcoláiste, ar a dheartháir féin ná ar an spáranaí,ná ar obair na misinéirí sna creas teo nuair a nochtar a chuid smaointe príobháideach dúinn . Léiritear an méid sin ag deiradh na tsleachta. 

Pádraic Puirséal

Duine ramhar gruama is ea é agus dreach dubh ar a chraiceann. An Púca a thugann na mic léinn air rud a léiríonn go bhfuil Cuma ghránna air. Tugadh post an doirseora san ollscoil dó mar gheall ar a pháirt in arm an tsaorstáit. Ghlac sé páirt mhór sa bhfeachtas in aghaidh lucht na léinte gorma.

Duine mailíseach is ea é. Nuair a chastar orainn den chéad uair, bhí sé ag griosú gadhar uachtarán an choláiste le damáiste a dhéanamh do phlásóga bláth an gharraíodóra. Caitheann sé cnámh chuig an madra agus téann sé I bhfolach faoin áirse. Leis siin tagann liú feige ó bhothán an gharraíodóra. Tá an doirseoir an –sásta leis féin. Ní duine é ar fuarasta buachan air.

Thosaigh an trioblóid idir an doirseoir agus an garraíodóir sa bhliain 1953. Óiche amháin bhí sé amuigh ag bualadh lucht léinte gorma agus nuair a d’fhill sé bhí sé olta agus bhí geaata taoibhe an choláiste boltáilte ar an taobh istigh. Thosaigh an Púca ah mallachtaigh agus ag caitheamh cloche trí fuinneoga an bhotháin na gharraíodóra. B’eigean don gharraíodóir fios a chur ar na gardaí.
Tugadh an Púca chun na cúirte agus ba é breith na cúirte ná nach raibh cead aige labhairt leis an ngarraíodóir. Tugadh deis mhaith don Phúca dioltas a bhaint amach ar an ngarraíodóir nuair a tháinig Bran chun an chólaiste. Mhúin an Púca , cúpla cleas don ghaidhrín agus ar an gcaoi sin ,chuir sé cath ar phlásóga bláth an gharraíodóra. Duine dioltasach mailíseach is ea é.
An Monsignór de Bláca

Léiríonn an t-údar an Monsignór mar shampla den chinéal smachta a bhí ag an eaglais ar ollscoileanna na tíre agus sr an tír  i gcoitinne. Is léir gur duine lag é an Monsignór agus éiríonn leis an t-údar laigí na heaglaise a chur in iúl trí mhéan an charachtair seo. Bhí an Monsignór ina uachtarán ar an gcolaiste ,ach ní raibh sé ró- éifeachtach mar dhuine. Duine lách meánaosta ba ea é. Ba de thimpiste a fuair sé post an uachtarán- de bharr an chineál comhréitigh a raibh seanchleachtadh air sa choláiste. Tuigimid go bhfuil an t-údar ag caitheamh anuas ar an eaglais anseo.
Le béim a leagan ar amaidí an Mhonsignóir agus ar amaidí na heaglaise, luann an t-údar eachtra ghreannmhar eile. Lá bronnta na gcéim, rinne an Monsignór treaniarracht céim sa leigheas a bhronnadh ar ghrianghrafadóir. Ba ,mar gheall ar laigí sin an Mhonsignór a d’eirigh chomh maith sin leis an doirseoir díoltas a imidt ar an ngarraíodóir bocht.

An Garraíodóir

Buta beag fir a bhí ann agus bhí conaí air i mbothán beag taobh le priomhgheata an choláiste. Nuair a casadh orainn den chéad uair é , bhí gaidhrin an uachtaraín istigh sa ghairdin ag déanamh damáiste do na plásóga bláth. Thuig sé go maith gurbh é an doirseoir ba chúis leis sin. Bhí saol dian aige gan amhras ar bith.

An Sparánaí
Seasann an sparánaí do thaobh oifigiúil na hollscoile. Ba chun bualadh leis chun an seic a fháil uaidh a tháinig Máirtin go dtí an ollscoil. Cé nach raibh mórán measa ag Máirtin ar an sparánaí , is dócha nach raibh eagla air roimhe ach gur thuig sé go gcaithfeadh sé umhlaíocht éigin a léiriú. Bhí sé ina dhlúthchuid den chóras agus thaobhaigh sé go mór leis an eaglais . Bhí meas mór aige ar dheartháir Mháirtin toisc gur sagart é.

Fear ard cnámach a bhí ann. Bhí stróc aige na blianta roimh sin rud a d’fhág leathmhaing air agus máchail ar a shúil.

Duine mifhoighneach ba ea é agus bhí déistin air mar gheall ar iompar Mháirtin agus chuir sé an méid sin in iúl do. Léiríonn sé an drochmheas atá aige ar Mháirtin sa chaoi a dtugann sé an seic dó.

